
MARKMIÐ BLAÐSINS 
er að miðla upplýsingum til 
starfsfólks í skólum á   
Akureyri, foreldra og annarra 
í skólasamfélaginu. Þeir sem 
vilja koma upplýsingum í 
blaðið eru beðnir að senda     
tölvupóst á 
agust@akureyri.is  
Þá eru vel þegnar ábendingar 
um það sem betur má fara. 

DREIFING 
Blaðinu er dreift með 
tölvupósti (pdf-snið) til 
starfsfólks skóla í leik– 
grunn– og tónlistarskóla 
bæjarins, auk  fulltrúa 
foreldra o.fl.   

Fréttir úr skólastarfinu á Akureyri 
 
44 ár í starfi!  
Dýrleif Bjarnadóttir píanókennari lauk störfum við Tónlistarskólann á Akureyri á dögunum en 
þá hafði hún starfað við skólann í 44 ár.  Dýrleif hóf sjálf nám við Tónlistarskólann árið 1951 
þá aðeins 8 ára gömul og gekk svo síðar til liðs við skólann sem kennari undir stjórn Jakobs 
Tryggvasonar.  Tónlistarskólinn á Akureyri hefur notið góðs af frábæru frumkvæði Dýrleifar í 
gegn um tíðina og kann starfsfólk skólans, nemendur hennar í gegnum tíðina sem og aðrir 
Akureyringar, henni mikla þökk fyrir frábært starf.   
 
Leikskólinn Flúðir tekur þátt í Comeniusar-verkefni 
Nú hafa Flúðir hafið þátttöku í Comeniusar-verkefni sem hefur 
þemað “Mín saga - þín saga - okkar söguheimur”.  Fyrsta heimsókn á 
vegum verkefnisins var farin í nóvember en þá var farið til 
Cheltenham á Englandi en fyrirhugaðar eru heimsóknir til skóla í 
Frakklandi, Svíþjóð, Rúmeníu og Ítalíu.  Upplýsingar um verkefnið 
má finna á slóðinni 
http://fludir.akureyri.is/Comeniusar%20verkefni.htm 
 
Fjölmenningardagar á Tröllaborgum 
Fjölmenningardagar eru haldnir dagana 6. jan - 16. jan. Þessir dagar eru tileinkaðir þeim 
börnum í leikskólanum sem eru af erlendu bergi brotin. Nemendur fá þá að kynnast löndum 
þessara barna, smakka mat þaðan, lesnar eru bækur, skoðaðar myndir, dýralíf, landakort og 
fánar svo dæmi séu tekin.  
 
Íslandsmeistari í skák 
Jón Kristinn Þorgeirsson nemandi í 4. bekk Lundarskóla er Íslandsmeistari barna í skák 2009.  
Sjá má frétt um málið á heimasíðu Lundarskola og á vef Skáksambandsins 
http://www.skak.blog.is/blog/skak/entry/768261/ 
 

 
Kennarasamband Íslands stendur fyrir umræðu- og upplýsingafundum í 
Brekkuskóla 15. janúar kl. 17:15-18:45. Tekin verða til umfjöllunar þrjú 
meginviðfangsefni: Aðkoma Kennarasambandsins að umræðu og 
ákvarðanatöku um samfélagsmál á niðurskurðartímum, áhrif kreppunnar 
á kjaramál og hagnýtar upplýsingar fyrir félagsmenn um réttindi þeirra 
andspænis hugsanlegum niðurskurði og öðrum fylgifiskum kreppu svo 

sem andlegum þrengingum. Í lok fundarins verður boðið upp á umræður og almennar 
fyrirspurnir.  

 
 
Forvarnarskólinn verður 
starfræktur á Akureyri á 
vorönn 2009. 
Umsóknarfrestur er til 16. 
janúar en skólinn hefst 6. 
febrúar.  Í náminu er fjallað 
um ýmsar hliðar forvarna og 
ráðgjafar og er það ætlað 
fyrir þá sem vinna (eða ætla 
sér að vinna) að forvörnum 
og íhlutun á ýmsum sviðum 
s.s. sveitarfélögum, skólum, 
félagasamtökum o.s.frv.   
Upplýsingar um námið má 
finna á slóðinni; 
http://forvarnir.is/
forvarnir/forvarnir/
skolastarf/
forvarnaskolinn/ 
 
 
Ráðgjafartorg  
Akureyrarbæjar 
Akureyrarbær hefur í 
samstarfi við ýmsa aðila í 
bæjarfélaginu tekið saman 
samræmdar upplýsingar, slóð: 
http://akureyri.is/
radgjafartorg 

Útgáfa leyfisbréfa leikskólakennara 

Í samræmi við ný lög um menntun og ráðningu kennara hefur menntamálaráðherra nú veitt 
leikskólakennurum, sem útskrifuðust fyrir gildistöku nýju laganna, leyfisbréf. Hafa leyfisbréfin 
verið send viðkomandi í pósti. Þeir leikskólakennarar, sem útskrifast eftir gildistöku laganna, 
þurfa að sækja um leyfisbréf á þar til gerðu eyðublaði sem nálgast má á vef 
menntamálaráðuneytisins. Hið sama gildir um þá sem hafa menntun erlendis frá og óska eftir 
að fá menntun sína metna til að öðlast leyfisbréf leikskólakennara. Þeim leikskólakennurum 
sem útskrifuðust fyrir gildistöku laganna og telja sig eiga rétt á að fá leyfisbréf, en hafa ekki 
fengið það sent til sín, er vinsamlegast bent á að hafa samband við menntamálaráðuneytið. 
http://www.menntamalaraduneyti.is/afgreidsla/starfsleyfi/Umsokn/ 

Úr skólastefnu Akureyrarbæjar;   
Markmið: Skólar Akureyrarbæjar móti starf sitt í samræmi við 
þarfir nærsamfélagsins sem þjóðfélagsins alls. 
 
Í góðum skóla... 
• er fagmennska í fyrirrúmi 
• er skipulag sem setur hagsmuni nemenda í öndvegi 
• er skýr framtíðarsýn á skólastarfið unnin í samstarfi við foreldra 
• eru stefna, markmið og starfsáætlun kynnt í skólanámskrá 
• er starfið sveigjanlegt og náms– og kennsluhættir fjölbreyttir 
• er áhersla lögð á lýðræðislega þátttöku nemenda með því að gefa 

þeim tækifæri til að ræða einstök málefni er varða skólastarfið 
     
            Hvernig gengur okkur? 

Vefur um læsi og lestrarerfiðleika 

Síðastliðinn vetur var unninn vefur um læsi og lestrarerfiðleika á vegum Símenntunar KHÍ fyrir 
Menntamálaráðuneytið.  Á vefnum er að finna afar góðar upplýsingar og leiðbeiningar um læsi og skiptist 
vefurinn í ráðleggingar og upplýsingar fyrir börn, fyrir unglinga, fyrir foreldra og fyrir kennara.  Meðal 
þeirra spurninga sem leitast er við að svara á vefnum er hvað gera eigi ef grunur vaknar um 
lestrarerfiðleika eða vísbendingar um þá koma fram, hverjar þessar vísbendingar eru o.s.frv.  Þá er að 
finna á vefnum upplýsingar um námsefni, ýmis úrræði o.fl.  Slóðin á vefinn er http://lesvefurinn.khi.is/  

Varðliðar umhverfisins 

Boðað er til verkefnasamkeppni um umhverfismál 
á meðal grunnskólabarna í 5. til 10. bekk. Keppnin 
kallast Varðliðar umhverfisins og var haldin í 
fyrsta skipti vorið 2007. Það eru 
umhverfisráðuneytið, Landvernd og Náttúruskóli 
Reykjavíkur sem standa að keppninni. 
Skilafrestur verkefna er til 27. mars 2009 og þau 
skal senda umhverfisráðuneytinu, Skuggasundi 1, 
150 Reykjavík, merkt ,,Varðliðar umhverfisins”. 
Dómnefnd skipuð fulltrúum umhverfis-
ráðuneytisins, Landverndar og Náttúruskóla 
Reykjavíkur velur bestu verkefnin fyrir Dag 
umhverfisins 25. apríl 2009. Allir þátttakendur fá 
viðurkenningarskjal og valin verkefni verða 
verðlaunuð. 
http://landvernd.is/frettirpage.asp?ID=2292 

Námsgagnastofnun hefur í áranna rás gefið út ýmis námsgögn ætluð 
nemendum í grunnskólum með dyslexíu og aðra lestrarörðugleika.  
Búið er að taka saman í bækling efni sem nýtist nemendum með 
leshömlun og er þar um að ræða fjölbreytt efni´eins og sjá má hér til 
hliðar.  Þessa samantekt má nálgast á slóðinni  
 
http://www.nams.is/media/upplysingaefni/blodungur_lesblinda.pdf 
 

 

Ætli nokkur finni fyrir streitu í starfi? Ef svo er kann að vera hægt  
að leita sér hjálpar á vef sem er sérstaklega hugsaður til að veita 
kennurum faglega hjálp til að verjast streitu í starfi. Streitustjórnun 
felur í sér að verja eigið sjálf gegn vanlíðan, óþarfa álagi og eiga líf 
eftir að kennslu lýkur dag hvern. Þá er einnig fjallað um hvernig hægt 
er að verjast gegn kulnun í starfi og að læra að slaka á.  Á vefnum 
eru veittar handhægar leiðbeiningar, margar ráðleggingar og 
margvíslegur fróðleikur.  
Slóðin er http://winona.edu/stress/ 

Langar þig til að kenna dans? 
 

Símenntunarstofnun menntasviðs HÍ stendur 
fyrir dansnámskeiðum fyrir leikskóla- og 
grunnskólakennara í febrúar þar sem kenndir 
verða dansar úr bókunum “Danskennsla fyrir 
1.-4. bekk” og “Dansar og hreyfileikir fyrir 
leikskólabörn”.   Námskeiðin verða í Reykjavík 
19. og 26. febrúar.  Nánari upplýsingar hér;  
http://srr.khi.is/?q=node/132 

Fræðslufundur Þroskahjálpar á Norðurlandi eystra 
 

Miðvikudaginn 21. janúar mun Embla Ágústsdóttir flytja fyrirlestur Í Háskólanum á Akureyri kl. 20 í stofu L101 að Sólborg 
við Norðurslóð.  Fyrirlesturinn er öllum opinn og gjaldfrjáls.  Þar mun Embla fjalla um reynslu sína, sem fötluð ung kona auk 
þess sem hún mun koma inn á íþrótta- og tómstundaiðkun fatlaðra barna og unglinga. Embla leggur þó megináherslu á það 
lífsviðhorf sem hún hefur tileinkað sér, að líta á hindranirnar í lífinu sem áskoranir. Hún er þeirrar skoðunar að erfiðleikar 
séu bara erfiðleikar ef við gefumst upp fyrir þeim. 


